Di-, dis-: 
· Indica negación:
Dis-cordia: falta de acordo.
Dis-continuidade: falta de continuidade
· Indica separación:
Dis-traer: apartar a atención de alguén de algo.
Di-sentir: apartarse do sentir ou do parecer de alguén.

Ex-, e-, es- (< prep. ex, e: “desde”)
· Significa “fóra de”
Ex-humar: sacar un cadáver fóra da terra.
Ex-céntrico: literalmente significa “que está fóra do centro”. Aplícase a persoas particulares extravagantes e raras.
Emanar: fluír ou brotar cara o exterior, é dicir, desde o interior dun corpo.
Ex-halar: botar gases ou vapores fóra.
· Indica separación ou privación
Ex-ánime: que carece de vida.
· Expresa insistencia
Es-clarecer: volver algo máis claro.

Extra- (< adv./prep. extra): “fóra de”
Extra-muros: fóra das murallas dunha cidade.
Extra-ordinario: que está fóra do ordinario, do normal ou do común.
Extra-oficial: que está fóra do autorizado e do oficial.

In-, im-, i-: indica privación, negación
In-crible: que non se pode crer.
In-adecuado: que non é adecuado.
Im-par: que non é par.
I-legal: que non é legal.

In-, en-, em- (< prep. in: “a, cara dentro de”): indica un movemento cara dentro.
In-humar: meter un cadáver na terra.
In-tubar: introducir un tubo nun organismo.
Im-plantar: establecer algo nun lugar. Ex. implantar unha lei.
En-latar: meter en latas.
Em-botellar: meter en botellas.

Infra- (< prep. infra): “por debaixo de”
Infra-humano: aplícase a circunstancias que están por debaixo das que son idóneas para o ser humano.
Infra-vivenda: vivenda cunhas condicións por debaixo das que son óptimas para o ser humano.
Infra-vermellos: luz que ten unha frecuencia por debaixo do vermello.
Infra-són: son que ten unha frecuencia por debaixo do vermello.

Inter- / entre- (< prep. inter): “entre, no medio de”
Inter-nacional: aplícase a unha institución ou organismo que traballa con varias nacións.
Inter-costal: que está entre as costelas. 
Inter-mediario: persoa que media entre dúas persoas, xeralmente entre un produtor e o consumidor.
Entre-abrir: abrir a medias unha porta ou ventá.
Entre-planta: planta construída na parte superior doutra e que, por tanto, está entre dous andares. 

Intra-: “dentro de, no interior de”
Intra-muros: dentro das murallas dunha cidade.
Intra-venoso: que está ou se coloca no interior da vea.
Intra-cranial: que está ou ocorre no interior do cranio.





Intro- (< adv. intro): “dentro” ou movemento cara o interior.
Intro-vertido: aplícase a unha persoa que non ten facilidades para comunicar as súas emocións e as garda dentro de si.
Intro-spección: mirada cara o propio interior e o propio estado de ánimo.

Ob-, o- (prep. ob: “ante”): indica oposición
Ob-star: ser un obstáculo ou un impedimento.
O-poñerse: poñer algo contra outra cousa para impedir o seu efecto. Manifestar unha opinión contraria a outra.

Pen- (< adv. paene): “case”
Pen-ínsula: terreo rodeado de auga por todas partes, agás por unha que a une ao continente. Por tanto, unha península é case unha illa (insula).
Pen-último: que case é o último.

Per- (< prep. per): 
· “A través de”
Per-cutáneo: que se administra a través da pel.
Per-durar: que se estende a través do tempo e dura moito.
· Expresa totalidade e perfección.
Per-fecto: que posúe calidades en grao máximo.
